DISGRIFIADAU LEFEL DARLLEN CYMRAEG
Lefel 3 

	Bydd y dysgwyr yn darllen ystod o destunau.
	

	Byddant yn darllen ar goedd gyda chywirdeb, rhuglder a phwyslais cynyddol.
	

	Byddant yn defnyddio strategaethau priodol er mwyn sefydlu ystyr.
	

	Byddant yn codi’r prif ffeithiau o destunau ac yn ymateb i’r deunydd y maent wedi ei ddarllen.
	

	Byddant yn defnyddio eu gwybodaeth o’r wyddor i ddod o hyd i lyfrau a gwybodaeth.
	


Lefel 4 

	Bydd y disgyblion yn darllen yn glir ac yn llawn mynegiant.
	

	Wrth ymateb i amrywiaeth eang o destunau byddant yn dangos dealltwriaeth o’r prif syniadau, y digwyddiadau a’r cymeriadau.
	

	Byddant yn cyfeirio at y testun wrth fynegi barn, ac yn dechrau dangos dealltwriaeth o’r hyn sydd ymhlyg yn

yr hyn a ddarllenant.
	

	Bydd y disgyblion yn cywain gwybodaeth am bwnc arbennig o fwy nag un ffynhonnell brint gan ei defnyddio’n briodol.
	


Lefel 5 
	Bydd y disgyblion yn dangos dealltwriaeth o amrywiaeth o destunau, yn dewis a dethol y prif

bwyntiau ac yn dangos dealltwriaeth o’r hyn sydd ymhlyg ynddynt drwy dynnu casgliadau lle bo’n briodol.
	

	Wrth ymateb i ystod eang o destunau byddant yn mynegi barn ac yn cyfeirio at blot, cymeriadau ac ambell agwedd ar arddull gan ddethol geiriau, ymadroddion, brawddegau a gwybodaeth berthnasol i gefnogi safbwynt.
	

	Byddant yn cywain, galw i gof a threfnu gwybodaeth o

amrywiol ffynonellau.
	


Lefel 6 

	Wrth ddarllen a thrafod amrywiaeth eang o destunau, bydd y disgyblion yn adnabod gwahanol haenau o ystyr ac yn cyflwyno sylwadau ar eu harwyddocâd a’u heffaith.
	

	Byddant yn mynegi barn ar amrywiaeth eang o destunau ac yn cynnig rhesymau dros eu sylwadau drwy gyfeirio at gynnwys, themâu, adeiladwaith ac agweddau ar iaith ac arddull.
	

	Byddant yn cywain, galw i gof a chrynhoi gwybodaeth berthnasol o amrywiol ffynonellau yn eglur
	


